
A U R K I B I D E A

B SAILA:

Foru lege proposamenak:

—Foru Lege proposamena, zeinaren bidez aldatzen baitira Herriaren Legegintza-ekimena arautzen duen

martxoaren 25eko 3/1985 Foru Legea eta Nafarroako Udalen Legegintza-ekimena arautzen duen 4/1985

Foru Legea. Socialistas de Navarra parlamentu-taldeak aurkeztu du (3. or.).

E SAILA:

Jabeldurak, mozioak eta adierazpen politikoak:

—Mozioa. Horren bidez, Espainiako Gobernua premiatzen da egungo Giza Eskubide eta Herritartasunerako

Hezkuntzaren ikasgaia manten dezan. Socialistas de Navarra parlamentu-taldeak aurkeztu du (6. or.).

—Mozioa. Horren bidez, Nafarroako Gobernua premiatzen da gaur egungo beka-politika manten dezan. 

Socialistas de Navarra parlamentu-taldeak aurkeztu du (8. or.).

—Mozioa. Horren bidez, Espainiako Gobernua premiatzen da Derrigorrezko Bigarren Hezkuntzaren gaur

egungo egitura manten dezan. Socialistas de Navarra parlamentu-taldeak aurkeztu du (9. or.).

—Mozioa. Horren bidez, Nafarroako Gobernua premiatzen da osasun sistema publikoan eskain dezan haur-

dunaldia borondatez eteteko aukera. Bildu-Nafarroa parlamentu-taldeak aurkeztu du (10. or.).

—Mozioa. Horren bidez, Nafarroako Gobernua premiatzen da azter ditzan beharrezkoak diren formulak

Espainiako Koroaren eta Armadaren finantzaketa bazter uzteko, Estatuarekiko Hitzarmen Ekonomikoaren

bidez. Bildu-Nafarroa parlamentu-taldeak aurkeztu du (11. or.).

—Mozioa. Horren bidez, Nafarroako Gobernua premiatzen da berma dezan Foru Komunitateak Euroeskual-

dean parte hartzea. Nafarroa Bai eta Bildu-Nafarroa parlamentu-taldeek aurkeztu dute (12. or.).

—Mozioa. Horren bidez, Espainiako Gobernua premiatzen da doitze-neurrien ondorioz ez ditzan murriztu

langabeziako prestazioak. Socialistas de Navarra parlamentu-taldeak aurkeztu du (13. or.).

—Mozioa. Horren bidez, Espainiako Gobernua premiatzen da, nekazaritzako erakundeekin bat eginik, sai-

hestu dezan Europar Batasunaren eta Marokoren arteko Merkataritza Askeko Itunak barazki eta fruten

sektoreari eragiten dion kaltea. Socialistas de Navarra parlamentu-taldeak aurkeztu du (14. or.).

—Mozioa. Horren bidez, Nafarroako Gobernua premiatzen da beharrezkoak diren izapideak has ditzan

zezenketak interes kulturaleko ondasun deklaratzeko. Amaya Zarranz Errea andreak aurkeztu du (15. or.).

—Adierazpen instituzionala, zeinaren bidez Nafarroako Parlamentuak bat egiten baitu transplantearen nazio-

arteko egunaren ospakizunarekin eta dei egiten baitio Nafarroako gizarteari organo-ematearekin bat egite-

ra. Eledunen Batzarrak onetsia (16. or.).

F SAILA:

Galderak:

—Galdera, jakiteko koherentea ote den ikus-entzunezkoen sektoreari bultzada emateko beharraz hitz egitea,

baldintza kaskarretan lan egitea eskatzen zaion bitartean, Nekane Pérez Irazabal andreak egina (17. or.).

—Galdera, Bertizko Natur Parkean arkuz ehizatzeko emandako baimenari buruzkoa, Patxi Leuza García

jaunak egina (18. or.).

—Galdera, Banca Cívicaren akzioak saltzeko ahalmena duen Nafarroako Kutxako organoari buruzkoa, 

Manu Ayerdi Olaizola jaunak egina (18. or.).

—Galdera, jakiteko okerrik egin ote zen gainerako euskal kutxekiko fusioa aztertzeari uko egin zitzaionean, 

Maiorga Ramírez Erro jaunak egina (19. or.).

—Galdera, arriskuan dagoen flora eta faunaren katalogo berriari buruzkoa, Marisa De Simón Caballero

andreak egina (20. or.).

—Galdera, Nafarroako Gobernuak zentro teknologikoetan parte hartzeari buruzkoa, José Miguel Nuin

Moreno jaunak egina (21. or.).

—Galdera, Urbasako Jauregian egin beharreko inbertsioen aurreikuspenari buruzkoa, Patxi Leuza García

jaunak egina (21. or.).

—Galdera, Xabierko Frantsisko Jatsukoa auditorioaren programazio- eta funtzionamendu-aurreikuspenari

buruzkoa, Patxi Leuza García jaunak egina (22. or.).

—Galdera, 2010eko zerga-bilketaren gaineko informazioari buruzkoa, Manu Ayerdi Olaizola jaunak egina

(22. or.).

—Galdera, 2009an, 2010ean eta 2011n izandako etxebizitza-utzarazpenei buruzkoa, Txentxo Jiménez Her-

vás jaunak egina (23. or.).

—Galdera, jakiteko ea hartu-emanik izan ote den Air Nostrum enpresarekin, Noain-Iruñeko aireportuan

ematen dituen zerbitzuei buruz hitz egiteko. Galdera erretiratzea (23. or.).

G SAILA:

Txostenak, deialdiak eta Parlamentuko informazioa:

—Arauak, Nafarroako Foru Eraentza Berrezarri eta Hobetzeari buruzko testua onetsi zeneko hogeita hamar-

garren urteurrena ospatzeko Osoko Bilkura egiteari buruzkoak (24. or.).

B saila:
FORU LEGE PROPOSAMENAK

Foru Lege proposamena, zeinaren bidez aldatzen baitira Herriaren Lege-

gintza-ekimena arautzen duen martxoaren 25eko 3/1985 Foru Legea

eta Nafarroako Udalen Legegintza-ekimena arautzen duen 4/1985

Foru Legea.

Nafarroako Parlamentuko Mahaiak, 2012ko
otsailaren 27an egindako bilkuran, erabaki hau
hartu zuen, besteak beste:

Nafarroako Foru Eraentza Berrezarri eta Hobe-
tzeari buruzko Lege Organikoaren 19.1.b) artikulu-
ak aitortzen dion legegintzarako ekimena erabiliz,
Socialistas de Navarra parlamentu-taldeak foru
lege proposamen bat aurkeztu du zeinaren bidez
aldatzen baitira Herriaren Legegintza-ekimena
arautzen duen martxoaren 25eko 3/1985 Foru
Legea eta Nafarroako Udalen Legegintza-ekimena
arautzen duen 4/1985 Foru Legea.

Hori horrela, Legebiltzarreko Erregelamenduko
148. artikuluan ezarritakoarekin bat, Eledunen
Batzarrari entzun ondoren, hona

ERABAKIA:

1. Agintzea Nafarroako Parlamentuko Aldizkari
Ofizialean argitara dadin Foru Lege proposamena,
zeinaren bidez aldatzen baitira Herriaren Legegin-
tza-ekimena arautzen duen martxoaren 25eko
3/1985 Foru Legea eta Nafarroako Udalen Lege-
gintza-ekimena arautzen duen 4/1985 Foru
Legea.

2. Foru lege proposamen hori Nafarroako
Gobernuari igortzea, Erregelamenduko 148. arti-
kuluan ezarritako ondorioetarako.

Iruñean, 2012ko otsailaren 27an

Lehendakaria: Alberto Catalán Higueras

Foru Lege proposamena, zeinaren

bidez aldatzen baitira Herriaren

Legegintza-ekimena arautzen duen

martxoaren 25eko 3/1985 Foru Legea

eta Nafarroako Udalen Legegintza-

ekimena arautzen duen 4/1985 Foru

Legea

ZIOEN AZALPENA

Herriaren Legegintza-ekimena arautzen duen
martxoaren 25eko 3/1985 Foru Legea eta Nafarro-
ako Udalen Legegintza-ekimena arautzen duen
4/1985 Foru Legea onestean, tresna garrantzitsu-
ak jaso ziren Foru Komunitatearen antolamendu
juridikoan, egiaz gauzatu ahal izan dadin herrita-
rrek afera publikoetan parte hartzeko eskubidea,
zeina Konstituzioak berak jotzen baitu botere
publikoek sustatu beharreko balio gisa (9.2 artiku-
lua) eta oinarrizko eskubide gisa (23. artikulua).

Konstituzio-agindu horiek araudi bat galdatzen
dute, herritarrak demokrazia ororen ardatz bihurtu-
ko dituena, legegintzak berekin dakarren erabaki-
tze-prozesuan zuzenean jasoz.

Foruaren Hobekuntzako 28. bis artikuluak gar-
dentasunaren printzipioa ezartzen du gardentasu-
nari oinarrizko balio iritziz demokraziaren kalitatea
areagotzeko eta, hortaz, zuzenean aplikatzekoa
da legegintza bezain zeregin garrantzitsu bati.

Hori dela-eta, egokitzat jotzen da herriaren
legegintza-ekimena sendotzeko neurriak hartzea,
Nafarroako herritarrei gure Foru Komunitateko
bizitza parlamentarioan zuzenago eta modu efizi-
enteagoan parte-hartzeko bide bat emanez.

Aldaketa horrek, halaber, Nafarroako Parla-
mentuaren Erregelamendua aldatzea eragin behar
du, halako moduan non herriaren legegintza-eki-
menaren sustatzaile bat egonen den bertan (51.



eserlekua), ekimena aurkeztu eta defendatzeko.
Herritarren partaidetza-eskubidea sendotzea bila-
tzen duen ekimen honen esparru naturala Herria-
ren Legegintza-ekimena arautzen duen martxoa-
ren 25eko 3/1985 Foru Legearen eta Nafarroako
Udalen Legegintza-ekimena arautzen duen 4/1985
Foru Legearen aldaketa da.

Bestalde, herriaren legegintza-ekimenaren
kasuan, sinadura elektronikoko sistema bat ezar-
tzeko aukera emanen da, ekimena aurkezteko
behar diren sinadurak biltzeko prozedura erraztea-
rren.

1. artikulua. Herriaren Legegintza-ekimena
arautzen duen martxoaren 25eko 3/1985 Foru
Legeko 3. eta 8. artikuluen aldaketa.

Herriaren Legegintza-ekimena arautzen duen
martxoaren 25eko 3/1985 Foru Legeko 3. eta 8.
artikuluak aldatzen dira. Hona testu berria:

“3. artikulua.

1. Herriaren legegintza-ekimena foru lege pro-
posamenen bidez baliatuko da, eta foru lege
honetako 1. artikuluan ezarritako baldintzak bete-
tzen dituzten 7.000 herritarren sinadura beharko
da, gutxienez ere, foru lege proposamen bat aur-
kezteko.

2. Proposamena aurkezteko idatziari ondokoak
erantsi beharko zaizkio:

a) Foru lege proposamenaren testu artikuludu-
na, zioen azalpen eta guzti.

b) Nafarroako Parlamentuak foru lege proposa-
mena izapidetu eta onestea aholkatzen duten
arrazoiak –sinatzaileen iritziz– zehazten dituen
dokumentua.

c) Ekimenaren Sustapen Batzordea osatzen
duten kideen zerrenda, zeinean adieraziko baitira
kide horien guztien datu pertsonalak eta jakinaraz-
penetarako izendatutako kidearenak.

d) Sustapen Batzordeko kide baten izendape-
na, proposamena Nafarroako Parlamentuak defen-
da dezan baldin eta izapidetzeko onartzen bada
eta Nafarroako Parlamentuaren Erregelamenduan
ezartzen den moduan parlamentu-eztabaidetan
jasotzen bada.”

“8. artikulua.

1. Proposamena izapidetzeko onartu izanaren
jakinarazpena jasotakoan, sinadurak biltzeko
behar diren agiriak aurkeztuko ditu Sustapen
Batzordeak Nafarroako Hauteskunde-batzordean.
Agiri horiek foru lege proposamenaren testu osoa
jasoko dute, eta sinadurak biltzeko agiriei gehituko
zaizkie, halako moduan non ezin izanen baitira

bereizi; hartara, hurrengo idatz-zatian ezarritakoari
jarraituz zigilatu eta zenbakituko dira.

2. Agiriak jasotakoan, Nafarroako Hauteskun-
de-batzordeak agiriak zigilatu, zenbakitu eta itzuli-
ko dizkio Sustapen Batzordeari, bost egun balio-
duneko epean, hark behar diren sinadurak biltzeko
prozesua abiarazi ahal izan dezan.

3. Sinadurak biltzeko prozedura bukatu behar-
ko da bildutako sinadurak Nafarroako Hauteskun-
de-batzordeari emanda, arestiko idatz-zatian adie-
razitako jakinarazpenetik aitzina zenbatuko den
sei hilabeteko epea agortu aurretik. Epe hori agor-
tu eta bildutako sinadurak aurkeztu ez badira,
espedientea iraungi eginen da.

4. Erregelamendu bidez ezarriko da zer baldin-
tza bete beharko diren sinadurak biltzeko prozedu-
ra sinadura elektronikoko sistemaren bidez egin
ahal izateko.”

2. artikulua. Nafarroako Udalen Legegintza-
ekimena arautzen duen martxoaren 25eko 4/1985
Foru Legeko 3. artikuluaren aldaketa.

Nafarroako Udalen Legegintza-ekimena arau-
tzen duen martxoaren 25eko 4/1985 Foru Legeko 3.
artikuluaren aldaketa. Honela idatzita geldituko da:

“3. artikulua.

1. Udalen legegintza-ekimena foru lege propo-
samenen bidez baliatuko da, zeinak udalbatzak
legez osatzen dituzten kideen gehiengo soilez
onetsi beharko baitira. Udalbatza sustatzaileek
orobat izendatuko dute ordezkari bat, honetakoren
bateko kide izan beharko duena, proposamena
Nafarroako Parlamentuan defendatu ahal izan
dezan baldin eta izapidetzeko onartzen bada, eta
Nafarroako Parlamentuaren Erregelamenduan
ezartzen den moduan parte hartuko du parlamen-
tu-eztabaidetan.

2. Ondokoak ere aurkeztu beharko dira entitate
sustatzaileak ordezkatzen dituen zinegotziak sina-
tutako idatziarekin batera:

a) Foru lege proposamenaren testu artikuludu-
na, zioen azalpen eta guzti.

b) Nafarroako Parlamentuak foru lege proposa-
mena izapidetu eta onestea aholkatzen duten
arrazoiak –udalbatza sustatzaileen iritziz– zehaz-
ten dituen dokumentua.

c) Udal bakoitzeko idazkariak emandako ziurta-
giria, ondokoak ziurtatuko dituena:

– Legegintza-ekimena baliatzeko erabakia hartu
izana, eta udalbatzen ordezkariaren izendapena.

– Foru lege proposamenaren testu osoa.”

Nafarroako Parlamentuko A.O. / VIII. legegintzaldia 22. zk. / 2012ko martxoaren 2a

Azken xedapena.

Nafarroako Parlamentuak bere Erregelamen-
dua aldatuko du, herriaren legegintza-ekimena eta
Nafarroako udalen legegintza-ekimena sustatzen
duten pertsonen parte-hartzea artikulatzeko behar

den prozedura arautzeko, Legebiltzarreko Osoko
Bilkuran nahiz kasuko parlamentu-batzordean eki-
mena aurkezteko eta defendatzeko eta eztabaida-
ren jarraipena egiteko, parlamentariei foru lege
proposamenei dagokienez aitortzen zaien modu
bertsuan.

Nafarroako Parlamentuko A.O. / VIII. legegintzaldia 22. zk. / 2012ko martxoaren 2a

5



Nafarroako Parlamentuko A.O. / VIII. legegintzaldia 22. zk. / 2012ko martxoaren 2a

6

E saila:
JABELDURAK, MOZIOAK ETA ADIERAZPEN POLITIKOAK

Mozioa. Horren bidez, Espainiako Gobernua premiatzen da egungo Giza

Eskubide eta Herritartasunerako Hezkuntzaren ikasgaia manten

dezan.

SOCIALISTAS DE NAVARRA PARLAMENTU-TALDEAK AURKEZTU DU

Nafarroako Parlamentuko Mahaiak, 2012ko
otsailaren 27an egindako bilkuran, Eledunen
Batzarrari entzun ondoren, erabaki hau hartu
zuen, besteak beste:

1. Izapidetzeko onartzea Socialistas de Nava-
rra parlamentu-taldeak aurkezturiko mozioa, zei-
naren bidez Espainiako Gobernua premiatzen
baita egungo Giza Eskubide eta Herritartasunera-
ko Hezkuntzaren ikasgaia manten dezan.

2. Nafarroako Parlamentuko Aldizkari Ofizia-
lean argitara dadin agintzea.

3. Mozioa Osoko Bilkuran eztabaidatzea eta
zuzenketak aurkezteko epea bukatzea eztabaidari
ekiteko bilkura-egunaren aurrekoaren eguerdiko
hamabietan.

Iruñean, 2012ko otsailaren 27an

Lehendakaria: Alberto Catalán Higueras

MOZIOAREN TESTUA

Socialistas de Navarra parlamentu-taldeak,
Legebiltzarreko Erregelamenduan ezarritakoaren
babesean, honako mozioa aurkeztu du, Osoko
Bilkuran eztabaidatu eta bozka dadin. Mozioaren
bidez, Espainiako Gobernua premiatzen da Giza
Eskubide eta Herritartasunerako Hezkuntzaren
ikasgaiari euts diezaion lehen hezkuntzako eta
bigarren hezkuntzako curriculumetan.

Hezkuntza, Kultura eta Kiroleko ministro José
Ignacio Wertek, Diputatuen Kongresuan eginiko
adierazpen eta agerraldietan, agertzera eman du
kendu nahi duela lehen eta bigarren hezkuntzako
curriculumetatik Giza Eskubide eta Herritartasu-
nerako Hezkuntzaren ikasgaia, hori estatuak egi-
niko doktrinamendua dela jotzeagatik.

Ikasgai horretan, zeina Europar Batasuna osa-
tzen duten herrialde gehienetako curriculumetan

baitago, herritartasun demokratikoa sustatzeko
kezka hezkuntza-helburuen eta jardueren multzo-
ko osagai gisa kokatzen da, nazioarteko erakun-
deek egiten dutenaren ildo beretik.

Europar Batasunak hezkuntza-sistemen helbu-
ru gisa ezartzen du eskola-erkidegoan egiaz sus-
tatzea balore demokratikoen eta parte-hartze
demokratikoaren ikaskuntza, pertsonak herritarta-
sun aktiborako prestatzea helburu, Europako Kon-
tseiluko Ministroen Kontseiluaren (2002) 12.
Gomendioarekin bat.

Espainiako Konstituzioak, berriz, bere 1.1 arti-
kuluan askatasuna, justizia, berdintasuna eta plu-
ralismo politikoa hartzen ditu gizarte-bizikidetasu-
naren oinarrizko balore gisa, eta 14. artikuluan
ezartzen du espainiarrak berdinak direla legearen
aurrean, eta debeku dela, hortaz, inolako diskrimi-
naziorik egitea jaiotza, arraza, sexua, erlijioa, pen-
tsamoldea edo beste edozein tasun edo ingurua-
bar pertsonal edo sozial dela eta.

Giza Eskubide eta Herritartasunerako Hezkun-
tzaren helburua da pertsona aske eta osoen gara-
pena sustatzea, honako hauen bidetik: auto-esti-
mua finkatzea, duintasun pertsonala, askatasuna
eta erantzukizuna, eta irizpide berekiak izanen
dituzten herritarrak heztea, errespetua dutenak,
parte-hartzaileak eta solidarioak, beren eskubide-
ak ezagutzen dituztenak, beren betebeharrak
onartzen dituztenak eta ohitura zibikoak garatzen
dituztenak, herritartasunaz eraginkortasunez eta
arduraz balia daitezen.

Giza Eskubide eta Herritartasunerako Hezkun-
tza zuzenean lotuta dago gaitasun sozial eta herri-
tarrarekin, baina, era berean, lagungarria da beste
oinarrizko gaitasun batzuetako alderdi nabarme-
nak garatzeko.

Legeak honako gaitasunen garapena aipatzen
du ikasgai honetarako helburu gisa:



1. Giza izaera aitortzea banakako eta gizarteko
dimentsioan, nortasun berekia eta ezaugarri nahiz
esperientzia pertsonalak onartuz, besteekiko des-
berdintasunak errespetatuz eta auto-estimua gara-
tuz.

2. Sentimenduak eta emozioak garatu eta adie-
raztea, bai eta taldeko jardueretan jarrera solidari-
oz eta tolerantez parte hartu ahal izateko komuni-
kazio trebetasunak eta trebetasun sozialak ere,
gatazkei aurre egiteko elkarrizketa eta bitartekari-
tza erabiliz. 3. Ekimen pertsonala garatzea, eran-
tzukizunak onartuz, eta errespetuan, lankidetzan
eta indarkeriaren, estereotipoen eta aurreiritzien
errefusean oinarritutako bizikidetasun eta partai-
detza jokabideak erabiliz.

4. Giza Eskubideen Adierazpen Unibertsaletik
eta Espainiako Konstituziotik eratorritako eskubi-
deak eta betebeharrak ezagutzea, onartzea eta
positiboki baloratzea, haiek oinarritzen dituzten
balioak identifikatuz, eta haiek irizpide gisa onar-
tuz jokabide pertsonal eta kolektiboak eta erreali-
tate sozialak etikoki baloratzeko.

5. Egungo gizarteen pluraltasuna identifikatzea,
aitortuz dibertsitateak bizikidetasuna aberasten
duela; eta pertsona guztien eskubideen eta auke-
ren berdintasuna defendatzea, zuzengabetasun
egoerak eta sexua, jatorria, sinesmenak, gizarte
desberdintasunak eta orientazio afektibo eta sexu-
ala direla-eta dauden bazterkeriak eta gainerako
bazterkeria mota oro errefusatuz, giza duintasuna-
ren urraketa bat eta bizikidetasuna nahasten duen
arrazoi bat direla iritzita.

6. Emakumeen eskubideak aitortzea eta sexu-
en arteko diferentzia eta haien arteko eskubideen
berdintasuna baloratzea, eta errefusatzea gizonen
eta emakumeen artean bazterketa dakarten este-
reotipo eta aurreiritziak.

7. Sistema demokratikoak eta Espainiako Esta-
tuaren eta Europar Batasunaren funtzionamendua
oinarritzen dituzten printzipioak ezagutu eta ain-
tzat hartzea, ondare komunaren eta aniztasun
sozial eta kulturalaren kontzientzia hartuz.

8. Bizimodu demokratikoaren oinarriak ezagu-
tzea eta bizikidetasunaren esparru desberdinetan
haren arabera jokatzen ikastea. Ondasun komunei
eustean herritarrek dituzten betebeharrak onar-

tzea eta onartzea, halaber, Estatuak zerbitzu
publikoen bermatzaile gisa betetzen duen eginki-
zuna.

9. Bizitza publikoan edo herritarren partaidetza-
rako beste bide batzuetan par te har tzearen
garrantzia baloratzea; esate baterako; lankidetza,
elkartegintza eta boluntario-lana.

10. Giza eskubideen urraketa, pobrezia eta
desberdintasuna eragiten duten arrazoiak ezagu-
tzea, bai eta gatazka armatuen eta azpigarapena-
ren artean dagoen lotura ere; bakea eta segurta-
suna lortzera bideratutako ekintzak baloratzea, eta
baloratzea, halaber, parte-hartze aktiboa mundu
zuzenagoa lortzeko bide bat dela.

11. Herritartasun orokor bateko kide aitortzea.
Errespetu kritiko bat izatea norberarenaz besteko
populazioen ohiturekiko eta bizimoduekiko, eta
pertsona eta kolektibo behartsuekiko elkartasu-
nezko jokabideak agertzea.

12. Teoria etiko garrantzitsuenak identifikatu eta
analizatzea; gaurko munduko gatazka sozial eta
moral garrantzitsuenak aitortzea eta hedabideek
transmititzen dituzten ereduekiko jarrera kritikoa
garatzea.

13. Pentsamendu kritikoa eskuratzea, irizpide
berekia eta norberaren jarrerak eztabaidetan
defendatzeko trebetasunak garatzea, argudio
dokumentatu eta arrazoituaren bidez, bai eta gai-
nerakoen arrazoi eta argudioak baloratzea ere.

Horrek guztiak ezinbesteko egiten du ikasgai
hori gure hezkuntza sisteman egotea.

Erabakiaren testua:

Nafarroako Parlamentuak Espainiako Gober-
nua premiatzen du egungo Giza Eskubide eta
Herritartasunerako Hezkuntzaren ikasgaiari eus
diezaion gure hezkuntza sistemako Lehen Hez-
kuntzako eta Bigarren Hezkuntzako curriculume-
tan, Hezkuntzari buruzko 2/2006 Lege Organikoak
eta haren geroko garapenek ezarritako helburuei
jarraituz.

Hori jakinarazten da behar diren ondorioak
izan ditzan.

Iruñean, 2012ko otsailaren 17an

Eleduna: Juan José Lizarbe Baztán

Nafarroako Parlamentuko A.O. / VIII. legegintzaldia 22. zk. / 2012ko martxoaren 2a

Mozioa. Horren bidez, Nafarroako Gobernua premiatzen da gaur egungo

beka-politika manten dezan.

SOCIALISTAS DE NAVARRA PARLAMENTU-TALDEAK AURKEZTU DU

Nafarroako Parlamentuko Mahaiak, 2012ko
otsailaren 27an egindako bilkuran, Eledunen
Batzarrari entzun ondoren, erabaki hau hartu
zuen, besteak beste:

1. Izapidetzeko onartzea Socialistas de Nava-
rra parlamentu-taldeak aurkezturiko mozioa, zei-
naren bidez Nafarroako Gobernua premiatzen
baita gaur egungo beka-politika manten dezan.

2. Nafarroako Parlamentuko Aldizkari Ofizia-
lean argitara dadin agintzea.

3. Mozioa Osoko Bilkuran eztabaidatzea eta
zuzenketak aurkezteko epea bukatzea eztabaidari
ekiteko bilkura-egunaren aurrekoaren eguerdiko
hamabietan.

Iruñean, 2012ko otsailaren 27an

Lehendakaria: Alberto Catalán Higueras

MOZIOAREN TESTUA

Socialistas de Navarra parlamentu-taldeak,
Legebiltzarreko Erregelamenduan ezarritakoaren
babesean, honako mozioa aurkezten du, Osoko
Bilkuran eztabaidatu eta bozka dadin. Mozioaren
bidez, Espainiako Gobernua premiatzen da gaur
egungo beka-politika manten dezan, hezkuntza-
sistemaren ekitatea eta aukera berdintasuna
babestearren.

Hezkuntza, Kultura eta Kiroleko ministro José
Ignacio Wertek, berriki eginiko adierazpen batzue-
tan, agertzera eman du Espainiako Gobernuak
beka-sistema aldatzeko asmoa duela, eta hezkun-
tza-bikaintasuna lehenetsi nahi duela, ez soilik
familiaren errenta.

Neurri horrek krisiaren zama ahulenen gaine-
an, oraingoan bekadunen gainean, ezarri nahi du,
baina asmo hori estali nahi da ahalegina eta kali-

tatea bilatzeko eta sustatzeko saio bat balitz beza-
la. Egiaz, beste atzerapauso bat da hezkuntzaren
eta gizartearen arloko aukera berdintasunean eta
askok ikasteko dauzkaten aukeretan.

Gainera, proposamen hori egin da hezkuntza
komunitatearekin kontatu gabe, eta azken horri,
beste behin, harrituta ikusten ari da Alderdi Popu-
larraren Gobernuaren alde bakarreko erabaki hori;
izan ere, Alderdi Popularrak inorekin ez baitu ez
kontsultatu, ez aztertu egoera, ez sektorearekin ez
eta unibertsitateetako errektoreekin ere.

Aurreko gobernuaren aurrerapauso handiene-
tako bat izan zen bekak benetako eskubide bilaka-
tzea baldintzak betetzen dituenarentzat, eta beken
zenbatekoa eta bekadunen kopuruan asko aurre-
ratu ondoren, eskubide hori hautsi nahi da. Horrek
berarekin dakar desberdintasuna areagotzea eta
beharrik gabeko atzerapausoak ematea, ahalegi-
na sustatzearen aitzakiarekin.

Ez dago gaizki ikasketetan ahalegina eta nork
bere burua gainditzea susta daitezela, baina ezin
da halakorik egin eskubideak eta ekitate irizpideak
deuseztatzearen kontura, zeren eta beka baten
menpe dauden ikasleek ongi baitakite zer den
aukera batzuk eduki ahal izateko saiatzea eta
oztopo ekonomikoak gainditu behar izatea.

Erabaki proposamena:

Nafarroako Parlamentuak Espainiako Gober-
nua premiatzen du, aukera berdintasuna zaintze
aldera, gaur egungo beka-sistema manten dezan,
ulertuta hori guztion eskubidea dela, eta ez soilik
batzuen pribilegioa.

Hori jakinarazten da behar diren ondorioak
izan ditzan.

Iruñean, 2012ko otsailaren 17an

Eleduna: Juan José Lizarbe Baztán

Mozioa. Horren bidez, Espainiako Gobernua premiatzen da Derrigorrezko

Bigarren Hezkuntzaren gaur egungo egitura manten dezan.

SOCIALISTAS DE NAVARRA PARLAMENTU-TALDEAK AURKEZTU DU

Nafarroako Parlamentuko Mahaiak, 2012ko
otsailaren 27an egindako bilkuran, Eledunen
Batzarrari entzun ondoren, erabaki hau hartu
zuen, besteak beste:

1. Izapidetzeko onartzea Socialistas de Nava-
rra parlamentu-taldeak aurkezturiko mozioa, zei-
naren bidez Espainiako Gobernua premiatzen
baita Derrigorrezko Bigarren Hezkuntzaren gaur
egungo egitura manten dezan.

2. Nafarroako Parlamentuko Aldizkari Ofiziale-
an argitara dadin agintzea.

3. Mozioa Osoko Bilkuran eztabaidatzea eta
zuzenketak aurkezteko epea bukatzea eztabaidari
ekiteko bilkura-egunaren aurrekoaren eguerdiko
hamabietan.

Iruñean, 2012ko otsailaren 27an

Lehendakaria: Alberto Catalán Higueras

MOZIOAREN TESTUA

Socialistas de Navarra parlamentu-taldeak,
Legebiltzarreko Erregelamenduak ezarritakoaren
babesean, honako mozio hau aurkezten du,
Osoko Bilkuran eztabaidatu eta bozkatzeko.
Horren bidez, Espainiako Gobernua premiatzen
da euts diezaion Derrigorrezko Bigarren Hezkun-
tzaren gaur egungo egiturari, horrela laugarren
mailaren desagerpena saihestuz, eta azterlan
xehakatu bat egin dezan, Batxilergoa hiru urtekoa
izateko luzatzearen beharrari buruzkoa.

Espainiako Gobernuko lehendakari Mariano
Rajoyk eta Hezkuntza, Kultura eta Kiroleko minis-
tro José Ignacio Wertek, Diputatuen Kongresuan
egindako zenbait adierazpen eta agerralditan, jaki-
narazi dute asmoa dutela Espainiako hezkuntza-
sistema aldatzeko, gaur egungo DBHko laugarren
mailaren ordez Batxilergoko lehenengo maila berri
eta derrigorrezko bat ezarriz eta etapa horri hiru-
garren maila bat gehituz, edo gradu ertaineko
Lanbide Heziketako lehenengo maila bat ezarriz,
eta etapa horri ere hirugarren maila bat gehituz.

Gaur egungo hezkuntza-sistema eta bere egi-
tura, Hezkuntzari buruzko 2/2006 Lege Organiko-
an ezarria, gure herriko hezkuntza-erkidegoaren
baitan eginiko eztabaidaren, ekarpenen eta inoiz
lorturiko adostasunik handienaren fruitua dira.

Derrigorrezko Bigarren Hezkuntzak uztartu
behar ditu hezkuntza komun baten printzipioa eta
aniztasunaren aintzatespena, ikastetxeei ahalbide-
tuz beren ikasleen ezaugarrietarako egokienak
diren antolaketa- eta curriculum-neurriak hartzea,
malgutasunez, eta beren autonomia pedagogikoa
erabiliz. Gaur egun, laugarren mailan, ikasgai
komunak eta hautazkoak malgutasunez antola-
tzen dira, eta ikasleei aukera zabalagoak eskain-
tzen zaizkie, etorkizunerako dituzten asmoen eta
beren interesen arabera.

Gaur egun, Batxilergoa bi ikasmailaz dago osa-
tuta, eta hiru modalitate ezberdinetan garatzen da,
zeinak malgutasunez antolatuta baitaude, ildo
ezberdinak jarraikiz, ikasleek modalitate-ikasgaiak
eta hautazko ikasgaiak askatasunez aukeratuz
osatuak. Ikasgai guztietan ebaluazio positiboa lortu
duten ikasleek Batxilergo-titulua lortzen dute, eta
horrek kreditazio bat ematen die lanbidearen espa-
rruan sartzeko, goi mailako Lanbide Heziketan
matrikulatzeko edo goi mailako ikasketak egiteko.

Lanbide Heziketak erdi eta goi mailako presta-
kuntza-zikloen multzo bat hartzen du bere baitan,
eta ziklo horien helburua da ikasleak prestatzea
lanbide ezberdinetan kualifikazioz jarduteko, lana
lortu ahal izateko eta bizitza sozial, kultural eta
ekonomikoan aktiboki parte hartzeko. Gaur egun-
go Hezkuntzari buruzko Lege Organikoak sarbide-
malgutasun handiagoa ahalbidetzen du, bai eta
Lanbide Heziketako azpisistema ezberdinen arte-
ko harremanei dagokienez ere, eta, horrez gain,
etengabeko prestakuntzari mesede egiten dio,
zenbait lotune ezartzen baititu hezkuntza oroko-
rraren eta Lanbide Heziketaren artean.

Horrek guztiak gaur egungo hezkuntza-siste-
mari sendotasun eta mardultasuna ematen dio,
horrela bat etorriz Europar Batasuneko gure
sozioekin elkar harturiko helburuen erdiespenera-
ko hartutako konpromisoekin.

Bestalde, Alderdi Popularraren Gobernuak pro-
posatzen dituen neurriek, zalantzarik gabe, zailta-
sun gehiago ekarriko dizkiote ikastetxe-antolaketa-
ren arloari, noiz eta egoera ekonomiko pattaleko
une batean, zeinak ez baitu modurik ematen hain
sentibera den arlo batean saiakuntzak egiteko.

Erabaki proposamena:

Nafarroako Parlamentuak Espainiako Gober-
nua premiatzen du Derrigorrezko Bigarren Hez-



kuntzaren gaur egungo egiturari euts diezaion,
laugarren maila kentzea ekidinez, eta azterlan
xehakatu bat egin dezan, Batxilergoaren iraupena
hiru urtekoa izatera luzatu behar izateari edo ez
izateari buruzkoa.

Hori jakinarazten da behar diren ondorioak
izan ditzan.

Iruñean, 2012ko otsailaren17an

Eleduna: Juan José Lizarbe Baztán

Mozioa. Horren bidez, Nafarroako Gobernua premiatzen da osasun siste-

ma publikoan eskain dezan haurdunaldia borondatez eteteko aukera.

BILDU-NAFARROA PARLAMENTU-TALDEAK AURKEZTU DU

Nafarroako Parlamentuko Mahaiak, 2012ko
otsailaren 27an egindako bilkuran, Eledunen
Batzarrari entzun ondoren, erabaki hau hartu
zuen, besteak beste:

1. Izapidetzeko onartzea Bildu-Nafarroa parla-
mentu-taldeak aurkezturiko mozioa, zeinaren
bidez Nafarroako Gobernua premiatzen baita osa-
sun sistema publikoan eskain dezan haurdunaldia
borondatez eteteko aukera.

2. Nafarroako Parlamentuko Aldizkari Ofizia-
lean argitara dadin agintzea.

3. Mozioa Osoko Bilkuran eztabaidatzea eta
zuzenketak aurkezteko epea bukatzea eztabaidari
ekiteko bilkura-egunaren aurrekoaren eguerdiko
hamabietan.

Iruñean, 2012ko otsailaren 27an

Lehendakaria: Alberto Catalán Higueras

MOZIOAREN TESTUA

Bakartxo Ruiz Jasok eta Maiorga Ramírez
Errok, Bildu-Nafarroa parlamentu-taldeko eledu-
nek, Erregelamenduaren 196. artikuluari eta
hurrengoei jarraiki, honako mozio hau aurkeztu
dute, Osoko Bilkuran eztabaidatu eta bozka dadin.

Orain dela hilabete batzuetara arte emakume-
ek ezin izan dute Nafarroako Foru Erkidegoan
haurdunaldia borondatez eten. Horretarako, Osa-
sun Departamentuak Euskal Autonomi Erkidego-
ra, Aragoira edota Madrilera bideratzen zituen
egoera horretan zeuden emakumeak, eta bertako
osasun zentroetan izaten ziren artatuak.

2011ko urrian Nafarrroako Gobernuak lizentzia
eman zion Antsoainen ireki berri zen klinika pribatu
bati, eta zerbitzu hori bertan eskaintzea ahalbidetu
zuen. Hartara, Osasun Departamentuak klinika
horrekin hitzarmen bat sinatu zuen, haurdunaldia
eten nahi zuten emakumeak bertara bideratuz.

Egun, hauxe da egoera. Legedira jotzen badu-
gu, Nafarroako Foru Komunitatean osasunaren
alorrean pertsonek dituzten eskubideei eta bete-
beharrei buruzko azaroaren 8ko 17/2010 Foru
Legeak 5.4 atalean dio Nafarroako osasun siste-
ma publikoaren erabiltzaileek eskubidea dutela
Nafarroan eskaintzen diren osasun zerbitzuen bai-
tan erabiltzen diren teknika, teknologia edo proze-
durak zentro eta zerbitzu publikoen bidez lehenta-
sunez jasotzeko.

Ildo horretatik, 2011ko irailaren 22an Parlamen-
tu honek Bildu-Nafarroa parlamentu-taldeak aur-
keztutako mozio baten 1. puntua babestu zuen.
Halaxe zioen: “Nafarroako Parlamentuak Nafarroa-
ko Gobernua premiatzen du osasun-sistema publi-
koarekiko konpromiso sendo, zalantzagabe eta
lehentasunekoa izan dezan, berau garatuz eta
hobetuz, zerbitzuen kalitateari eta prestazioak
zabaltzeari dagokionez, haurdunaldiaren boronda-
tezko etendura ere aintzat hartuta, (…)”.

Gure ustez, Nafarroako Gobernuak urtetan gai
honekiko hartutako erabakiek karga ideologiko
handia dute. Hasteko, orain arte emakumeek
Nafarroatik kanpo joan behar izan dute haurdunal-
dia etetera, horrek dakarren guztiarekin. Eta egun-
go egoerak ere eskuineko gobernu baten zantzu
argia izaten jarraitzen du. Batetik, klinika pribatu
batekiko hitzarmena egitea, berriro ere, Osasunbi-
dearentzat aurrezpena dela esanez. Alegia, Osa-
sunbideak ez du zerbitzua eskaintzen, pribatuak
ematea merkeagoa ateratzen zaiolako aitzakiaz.
Sektore publikoan prestazioak zabaldu beharrean,
pribatua bultzatzen du, beste behin.

Eta, bestetik, emakumeen eskubideek urratuak
izaten jarraitzen dute, zentro publiko batean arta-
tuak izateko eskubiderik ez baitute eta, gainera,
aurrena beren poltsikotik ordaindu behar dutelako.
Nahiz eta gero dirua itzuliko zaien, emakume
askorentzat arazo larria izan daiteke dirutza hori
aurreratu behar izatea; are larriago, bizi dugun
egoera ekonomikoan.



Uste dugu badela garaia gai honi normaltasu-
nez heltzeko eta behin betiko irtenbidea emateko.
Honengatik guztiarengatik egiten dugu honako
ebazpen proposamena:

1. Nafarroako Parlamentuak Nafarroako Gober-
nua premiatzen du 2013. urtetik aurrera haurdunaldi-
aren borondatezko etetea osasun sistema publikoan
eskain dezan, eta 2012 amaitzerako zerbitzu hori
eman ahal izateko beharrezko neurriak har ditzan.

2. Nafarroako Parlamentuak Nafar Gobernua
premiatzen du haurdunaldiaren borondatezko ete-
tea osasun sistema publikoan eskainiko ez den
tarte horretan klinika pribatuarekiko ordainketa sis-
tema berrikus dezan, emakumeek ebakuntzaren
kostua aurreratu behar ez dezaten.

Iruñean, 2012ko otsailaren 21a

Foru Parlamentariak: Bakartxo Ruiz Jaso eta
Maiorga Ramírez Erro

Mozioa. Horren bidez, Nafarroako Gobernua premiatzen da azter ditzan

beharrezkoak diren formulak Espainiako Koroaren eta Armadaren

finantzaketa bazter uzteko, Estatuarekiko Hitzarmen Ekonomikoaren

bidez.

BILDU-NAFARROA PARLAMENTU-TALDEAK AURKEZTU DU

Nafarroako Parlamentuko Mahaiak, 2012ko
otsailaren 27an egindako bilkuran, Eledunen
Batzarrari entzun ondoren, erabaki hau hartu
zuen, besteak beste:

1. Izapidetzeko onartzea Bildu-Nafarroa parla-
mentu-taldeak aurkezturiko mozioa, zeinaren bidez
Nafarroako Gobernua premiatzen baita azter ditzan
beharrezkoak diren formulak Espainiako Koroaren
eta Armadaren finantzaketa bazter uzteko, Estatua-
rekiko Hitzarmen Ekonomikoaren bidez.

2. Nafarroako Parlamentuko Aldizkari Ofizia-
lean argitara dadin agintzea.

3. Mozioa Osoko Bilkuran eztabaidatzea eta
zuzenketak aurkezteko epea bukatzea eztabaidari
ekiteko bilkura-egunaren aurrekoaren eguerdiko
hamabietan.

Iruñean, 2012ko otsailaren 27an

Lehendakaria: Alberto Catalán Higueras

MOZIOAREN TESTUA

Maiorga Ramírez Errok eta Bakartxo Ruiz
Jasok, Bildu-Nafarroa parlamentu-taldeko eledu-
nek, Legebiltzarreko Erregelamenduaren 196. arti-
kuluaren eta hurrengoen babesean, honako mozio
hau aurkeztu dute, Osoko Bilkuran eztabaidatu
eta bozkatzeko.

Nafarroako Gobernua krisi ekonomikoaren
aitzakia ari da baliatzen Ongizatearen Estatuaren
zutabeak –Osasuna, Gizarte Gaiak eta Hezkun-
tza– areago ahultzeko. Baliabide ekonomikorik ez

dagoelako argudioa baliatuta, UPN-PSN oinarriz-
ko zerbitzu publikoak ari dira murrizten.

Egoera horren aurrean, badira, koalizio honek
defendatzen duen moduan, beste alternatiba bat-
zuk; esaterako, politika fiskalaren birformulazio
sakona, gastu-lehentasunen funtsezko aldaketa,
eta nafar guztien dirua zenbait erakundetara, hala
nola Koroara edo Espainiako Armadara, desbide-
ratzen ez jarraitzea.

Bildu parlamentu-taldean argi daukagu ideolo-
gikoki ez garela identifikatuta sentitzen bi erakun-
de horietako bakar batekin ere, eta beste horren-
beste esan liteke Nafarroako herritar askoren
sentimenduei dagokienez ere. Baina hausnarketa
politiko horretaz harantzago, uste dugu sasoia
dela ekonomiari dagokionez ere hausnar dezagun
nafarren zergen zati handi bat Koroa eta Espainia-
ko Armada finantzatzera bideratzeari buruz, gure
iritziz bi erakunde horiek ez baitira inondik ere
lehentasunezkoak, hain gutxi bizi dugun krisi eko-
nomiko larria bizi dugularik.

Edozein modutan, uste dugu Ogasun Publikoa-
ren bidez bildutako nafarren dirua herritarren
beharrizanak asetzera bideratu behar dela. Izan
ere, eta are alde batera utzita gure jarrera ideolo-
gikoa erakunde horien aurkakoa dela, ez da onar-
garria –adibide bat besterik ez da– oinarrizko
errenta murrizten den bitartean Koroa finantzatzen
jarraitzea, Koroa ez dago-eta preseski kaudimen-
gabezia-egoeran, ezta utzarazia edo langabezian
ere; nafar asko, ordea, bai.



Hortaz, borondate politikoa eta gastu-lehenes-
pena dira kontua. Sen ona eta gizarte-justizia argi-
ro mintzo zaizkigu: lehenik eta behin nafarren
oinarrizko beharrizanak ase behar dira, oinarrizko
zerbitzu publikoak ziurtatu eta enplegua sustatu.
Eta hori dena, oraingoz, ez da gertatzen ari, balia-
bide ezaren aitzakiarekin. Beraz, onartezina irudi-
tzen zaigu testuinguru honetan luxu bat diren zer-
bitzuak, lehentasunik ez dutenak, ordaintzen
jarraitzea, eta hori dena nafarren interesen kalte-
tan egitea.

Hori dela-eta, parlamentu-talde honek honako
erabaki proposamena aurkeztu du, Osoko Bilku-
ran eztabaidatu eta bozkatzeko:

Nafarroako Parlamentuak Nafarroako Gober-
nua premiatzen du azter ditzan beharrezkoak diren
formulak, Espainiako Koroaren eta Armadaren
finantzaketa bazter uzteko, Estatuarekiko Hitzar-
men Ekonomikoaren bidez.

Nafarroako Parlamentuak Nafarroako Gobernua
premiatzen du Koroaren eta Armadaren finantzake-
tari dagokion zenbatekoa balia dezan osasuna,
hezkuntza eta gizarte gaiak bezalako oinarrizko
zerbitzu publikoetako inbertsioa areagotzeko.

Iruñean, 2012ko otsailaren 21ean

Foru parlamentariak: Maiorga Ramírez Erro eta
Bakartxo Ruiz Jaso

Mozioa. Horren bidez, Nafarroako Gobernua premiatzen da berma dezan

Foru Komunitateak Euroeskualdean parte hartzea.

NAFARROA BAI ETA BILDU-NAFARROA PARLAMENTU-TALDEEK AURKEZTU DUTE

Nafarroako Parlamentuko Mahaiak, 2012ko
otsailaren 27an egindako bilkuran, Eledunen
Batzarrari entzun ondoren, erabaki hau hartu
zuen, besteak beste:

1. Izapidetzeko onartzea Nafarroa Bai eta
Bildu-Nafarroa parlamentu-taldeek aurkezturiko
mozioa, zeinaren bidez Nafarroako Gobernua pre-
miatzen baita berma dezan Foru Komunitateak
Euroeskualdean parte hartzea.

2. Nafarroako Parlamentuko Aldizkari Ofizia-
lean argitara dadin agintzea.

3. Mozioa Osoko Bilkuran eztabaidatzea eta
zuzenketak aurkezteko epea bukatzea eztabaidari
ekiteko bilkura-egunaren aurrekoaren eguerdiko
hamabietan.

Iruñean, 2012ko otsailaren 27an

Lehendakaria: Alberto Catalán Higueras

MOZIOAREN TESTUA

Behean sinatzen duten parlamentu-taldeek,
Legebiltzarreko Erregelamenduko 196. artikuluan
eta hurrengoetan xedatuaren babesean, ondoko
mozioa aurkeztu dute, Osoko Bilkuran eztabaidatu
eta bozkatzeko.

Iragan mendearen amaieran, Nafarroako Foru
Komunitateak, Euskal Autonomia Erkidegoak eta
Akitaniak mugaz gaindiko Euroeskualde bat osatu
zuten Europako esparruan, eta horren babesean

hainbat lan eta argitalpen egin zituzten batera.
Geroago, Nafarroako Gobernuak, bere kasa, era-
kunde hori uztea erabaki zuen.

Berrikiago, Akitaniako eta Euskal Autonomia
Erkidegoko gobernuek, aldez aurretik Nafarroako
Foru Komunitateari gonbita eginda, harreman eta
lankidetza lan handia egin dute, eta Euroeskualde
bat eratu dute elkarren arteko harremanetan
sakontzeko, eta, halatan, harremanetarako, truke-
rako eta proiektu komunetarako gune handi bat
sortu dute.

Euroeskualdearen figura 1958tik dago indarre-
an, eta eskualdeen arteko lankidetza bilatzen du,
eskala-ekonomiak, mota guztietako sinergiak eta
kudeaketa-gaitasun handiagoa sortzen dituzten
azpiegituren nahiz ikerkuntza- eta berrikuntza-
politiken esparruan, eta dauden Euroeskualde
ugarien bermea dauka.

Espainiako Estatuari eta bertako mugaldeko
erkidegoei dagokienez, Euskal Autonomia Erkide-
goak aipatu Euroeskualde horretan parte hartzen
du; Balearrek, Kataluniak eta Aragoik, berriz, Piri-
nioak-Mediterraneoa Euroeskualdea osatzen dute
Midi-Pyrénées eta Llenguadoc-Rossellórekin bate-
ra. Hortaz, Nafarroa da beste inor baino azkarra-
goa eta kapazagoa izatea erabaki duen mugalde-
ko erkidego bakarra, inolako euroeskualdetan ez
parte hartzea erabaki baitu. Hori dela-eta, ondoko
erabaki proposamena aurkeztu dugu:



Nafarroako Parlamentuak bere nahia adieraz-
ten du, Nafarroak Euskal Autonomia Erkidegoaren
eta Akitaniaren arteko Euroeskualdean parte har-
tzearen aldekoa.

Nafarroako Parlamentuak Nafarroako Gober-
nua premiatzen du lehenbailehen egin ditzan egin

beharreko ekintza guztiak, Nafarroako Foru
Komunitatea Euroeskualde horretan egotea ziur-
tatzeko.

Iruñean, 2012ko otsailaren 21ean

Foru parlamentariak: Maiorga Ramírez Erro eta
Bakartxo Ruiz Jaso

Mozioa. Horren bidez, Espainiako Gobernua premiatzen da doitze-neurri-

en ondorioz ez ditzan murriztu langabeziako prestazioak.

SOCIALISTAS DE NAVARRA PARLAMENTU-TALDEAK AURKEZTU DU

Nafarroako Parlamentuko Mahaiak, 2012ko
otsailaren 27an egindako bilkuran, Eledunen
Batzarrari entzun ondoren, erabaki hau hartu
zuen, besteak beste:

1. Izapidetzeko onartzea Socialistas de Nava-
rra parlamentu-taldeak aurkezturiko mozioa, zei-
naren bidez Espainiako Gobernua premiatzen
baita doitze-neurrien ondorioz ez ditzan murriztu
langabeziako prestazioak.

2. Nafarroako Parlamentuko Aldizkari Ofizia-
lean argitara dadin agintzea.

3. Mozioa Osoko Bilkuran eztabaidatzea eta
zuzenketak aurkezteko epea bukatzea eztabaidari
ekiteko bilkura-egunaren aurrekoaren eguerdiko
hamabietan.

Iruñean, 2012ko otsailaren 27an

Lehendakaria: Alberto Catalán Higueras

MOZIOAREN TESTUA

Socialistas de Navarra parlamentu-taldeko
Juan José Lizarbe Baztánek, Legebiltzarreko
Erregelamenduan ezarritakoaren babesean,
ondoko mozioa aurkeztu du, Osoko Bilkuran ezta-
baidatu eta bozkatzeko.

Orain dela gutxi, Espainiako Gobernuak bere
lehendakariaren bidez adierazi du Espainiako
Aurrekontu Orokorretan doitze-neurri berriak jaso-
ko direla. Gaur egun ministroa den De Guindos

jaunak, berriz, ministro izan aurretik ekonomia-
eztabaidaguneetan adierazi zuen funtsezkoa zela
langabezia-prestazioak berrikustea, beherantz
berrikusiz bai langabetuek kotizatu duten bitartean
eskuratutako eskubideen ondorioz gaur egun
jasotzen dituzten prestazioak bai laguntza horien
iraupena.

Uste dugu aukera hori zabalik dagoela eta
garaiz gabiltzala neurri horiek –egungo nahiz
biharko langabetuen interesen kalterako direla iri-
tzita– ez daitezen bete, are gehiago horri gehitzen
badizkiogu patronaleko buruzagiek berrikitan egin-
dako adierazpenak, geografikoki lekuz aldatzerik
ez dutenei langabezia-eskubidea kentzeari buruz-
koak edo grebarako eskubide konstituzionala
murrizteko aldaketei buruzkoak.

Erabaki proposamena:

Nafarroako Parlamentuak Espainiako Gober-
nua premiatzen du ez ditzan beherantz berrikus
edo alda gaur egun jasotzen diren langabezia-
prestazioak Espainiako Gobernuko lehendakariak
iragarritako doitze-neurri berriei begira, zeinak
2012rako Espainiako Aurrekontu Orokorretan jaso-
ko baitira.

Hori jakinarazten da behar diren ondorioak
izan ditzan.

Iruñean, 2012ko otsailaren 23an

Eleduna: Juan José Lizarbe Baztán

Mozioa. Horren bidez, Espainiako Gobernua premiatzen da, nekazaritza-

ko erakundeekin bat eginik, saihestu dezan Europar Batasunaren eta

Marokoren arteko Merkataritza Askeko Itunak barazki eta fruten sek-

toreari eragiten dion kaltea.

SOCIALISTAS DE NAVARRA PARLAMENTU-TALDEAK AURKEZTU DU

Nafarroako Parlamentuko Mahaiak, 2012ko
otsailaren 27an egindako bilkuran, Eledunen
Batzarrari entzun ondoren, erabaki hau hartu
zuen, besteak beste:

1. Izapidetzeko onartzea Socialistas de Nava-
rra parlamentu-taldeak aurkezturiko mozioa, zei-
naren bidez Espainiako Gobernua premiatzen
baita, nekazaritzako erakundeekin bat eginik, sai-
hestu dezan Europar Batasunaren eta Marokoren
arteko Merkataritza Askeko Itunak barazki eta fru-
ten sektoreari eragiten dion kaltea.

2. Nafarroako Parlamentuko Aldizkari Ofizia-
lean argitara dadin agintzea.

3. Mozioa Osoko Bilkuran eztabaidatzea eta
zuzenketak aurkezteko epea bukatzea eztabaidari
ekiteko bilkura-egunaren aurrekoaren eguerdiko
hamabietan.

Iruñean, 2012ko otsailaren 27an

Lehendakaria: Alberto Catalán Higueras

MOZIOAREN TESTUA

Socialistas de Navarra parlamentu-taldeak,
Legebiltzarreko Erregelamenduan ezarritakoaren
babesean, ondoko mozioa aurkeztu du, Osoko
Bilkuran eztabaidatu eta bozkatzeko.

Orain dela gutxi eman da jakitera Europar
Batasunak Marokorekin merkataritza libreari buruz
sinatzeko prest daukan akordioaren edukia, zei-
nak, besteak beste, desoreka handiak ekarriko
baitizkio gure ekonomiarako funtsezkoa den sek-
tore bati, nola baita lehen sektorea (arrantza
barne). Nafarroaren kasuan, berriz, barazkien eta
fruituen produkzioari eraginen dio bereziki. Nafa-
rroako Parlamentuan hitzarmen horren aldaketa
bere horretan onesten baldin bada –gizarte-klau-
sula bat ere gabe, Mendebaldeko Sahararen ego-
erari ezertan ere erreparatu gabe, elikagaien
segurtasun-kontrolak batere kontuan hartu gabe–,
gure lehen sektoreak pairatu beharko dituen ondo-
rioak oso kaltegarriak izanen dira ezbairik gabe.

Eta ez dira negatiboak izanen Espainiako eta
Nafarroako nekazarientzat bakarrik, Marokoko eta
Saharako nekazarientzat ere ez baitira mesedega-
rriak izanen; izan ere, politika horien etekinak
enpresa ustiatzaile handientzat eta inbertsio funts
handientzat, ez beste inorentzat, izanen dira, lor-
tutako produktuen bidez Europako merkatuan sar-
tzea lortzen baitute, gure nekazariek zehatz-
mehatz bete beharreko elikagai-arauak bete gabe.
Enpresa horiek etekinak maximizatzen dituzte
esplotazio-lansariei esker, eta halaxe bakarrik iris-
ten dira Europara gure nekazarienak baino prezio
lehiakorragoekin.

Baliteke hori Europa iparraldeko herrialdeei
interesatzea, baina traba jasangaitza da Europar
Batasuneko hegoaldeko herrialdeentzat, esatera-
ko Espainia, Portugal eta Italiarentzat; zama eko-
nomiko bat da, ondorio garrantzitsuak ere baditue-
na enplegua suntsitzeari dagokionez, eta une
honetan garrantzitsuena da gure sektoreei auke-
rak erraztea enplegua sortzeko.

Hori guztia dela-eta, Socialistas del Parlamen-
to de Navarra parlamentu-taldeak ondoko erabaki-
proposamena aurkezten du, eztabaidatu eta boz-
katzeko:

Nafarroako Parlamentuak Nafarroako Gober-
nua premiatzen du irmotasunik handienarekin adi-
eraz dezan Marokorekin merkataritza librerako
hitzarmena orain arte ezagutu diren terminoetan
berritzearen aurka dagoela, Espainiako nahiz
Nafarroako nekazarien interesen aurkakoa delako,
eta bila dezan, nekazaritzaren arloko erakundee-
kin ados jarrita, hitzarmena aldatzea, bat etorriz
gure lehen sektorearen interesekin eta EBko elika-
gaien segurtasun-araudiarekin, eta kontuan hartuz
Marokon nahiz Mendebaldeko Saharan ukitutako
bertako biztanleriaren interesak ere.

Hori jakinarazten da behar diren ondorioak
izan ditzan.

Iruñean, 2012ko otsailaren 23an

Eleduna: Juan José Lizarbe Baztán

Mozioa. Horren bidez, Nafarroako Gobernua premiatzen da beharrezkoak

diren izapideak has ditzan zezenketak interes kulturaleko ondasun

deklaratzeko.

AMAYA ZARRANZ ERREA ANDREAK AURKEZTU DU

Nafarroako Parlamentuko Mahaiak, 2012ko
otsailaren 27an egindako bilkuran, Eledunen
Batzarrari entzun ondoren, erabaki hau hartu
zuen, besteak beste:

1. Izapidetzeko onartzea Amaya Zarranz Errea
andreak aurkezturiko mozioa, zeinaren bidez
Nafarroako Gobernua premiatzen baita beharrez-
koak diren izapideak has ditzan zezenketak inte-
res kulturaleko ondasun deklaratzeko.

2. Nafarroako Parlamentuko Aldizkari Ofizia-
lean argitara dadin agintzea.

3. Mozioa Osoko Bilkuran eztabaidatzea eta
zuzenketak aurkezteko epea bukatzea eztabaidari
ekiteko bilkura-egunaren aurrekoaren eguerdiko
hamabietan.

Iruñean, 2012ko otsailaren 27an

Lehendakaria: Alberto Catalán Higueras

MOZIOAREN TESTUA

Nafarroako Parlamentuko Parlamentu-talde
Popularreko foru parlamentari Amaya Zarranz
Errea andreak, Legebiltzarreko Erregelamenduan
ezarritakoaren babesean, ondoko mozioa aurkez-
tu du, Osoko Bilkuran eztabaidatu eta onesteko.
Mozioaren bidez, Nafarroako Gobernua premia-
tzen da beharrezkoak diren izapideak has eta
buka ditzan zezenketak interes kulturaleko onda-
sun deklaratzeko.

Nafarroako Foru Komunitatean 1385etik dator
zezenketen tradizioa. Lehen zezenketak Iruñeko
Gazteluko Plazan antolatzen ziren, harik eta
1844an zezen-plaza finko bat eraiki zen arte.
1852an zezen-plaza handiago bat eraiki zen,
8.500 pertsonarentzako edukiera zuena, baina
1921ean sute batean erre zen. 1922ko San Fer-
min egunean inauguratu zen zezen-plaza berria,
eta 1968ko uztailaren zazpian 19.530 eserleku
edukitzeraino handitu zen; halatan, Iruñekoa
Espainiako bigarren zezen-plaza da, edukierari
dagokionez.

Nafarroa toreatzaile-lurra izan da XIV. mendetik
hona, bai eta oinezko toreatze modernoaren sorle-

kuetako bat ere. XVIII. mendean, toreatzaile nafa-
rrei penintsula osoko zezen-plazetatik deitzen zie-
ten, beren lurreko estilo berekia erakuste aldera.
Gaur egun ere badira Foru Komunitatean jardunbi-
de profesional aitortuko zenbait toreatzaile; esate
baterako, Sergio Sánchez, Francisco Martínez
“Paquiro”, Francisco Marco edo Pablo Hermoso de
Mendoza burtziketaria.

Zezenketen festak pisu nahikoa du Nafarroan
–kulturan, historian, herrian, abeltzaintzan nahiz
ekonomian–, interes kulturaleko ondasuntzat har-
tua izateko. Nafarroako herri-festa gehienak
zezenketen inguruan ospatzen dira, eta zezenke-
tarako zezenen hazkuntzak ere tradizioa izan du
Nafarroan.

Sanfeminetako jaiak –horien jatorria aurkitzeko
Erdi Aroraino joan behar dugu– funtsezkoak dira
Espainiako zezenketetan. Iruñeko entzierroak,
berebat, festa horien irudi unibertsala dira, eta,
hedabideei esker, mundu guztian ikusi ohi dira.

Talde Popularrak modu positiboan aurkezten
du ekimen hau, ez du ez inor behartu nahi ez ezer
debekatu nahi; aitzitik, zezenketen gizarte- nahiz
ondare-garrantzia arau bidez aitortzea nahi du.
Zezenketak interes kulturaleko ondasun deklara-
tzen baldin badira Nafarroako Kultur Ondareari
buruzko azaroaren 22ko 14/2005 Foru Legearekin
bat, “babestu, kontserbatu, berreskuratu, ugaritu,
ikertu, zabaldu eta hurrengo belaunaldien esku
jartzea” ziurtatuko da, Nafarroako Kultur Ondarea-
ren parte bat diren aldetik.

Horregatik guztiagatik, Talde Popularrak ondo-
ko erabaki proposamena aurkezten du:

Nafarroako Parlamentuak Nafarroako Gober-
nua premiatzen du beharrezkoak diren izapideak
eta lege-prozedurak has eta buka ditzan zezenke-
tak interes kulturaleko ondasuntzat hartuak izate-
ko eta Nafarroako Kultur Ondarearen parte bihur-
tzeko.

Iruñean, 2012ko otsailaren 23an

Foru parlamentaria: Amaya Zarranz Errea

Adierazpen instituzionala, zeinaren bidez Nafarroako Parlamentuak bat

egiten baitu transplantearen nazioarteko egunaren ospakizunarekin

eta dei egiten baitio Nafarroako gizarteari organo-ematearekin bat egi-

tera.

ELEDUNEN BATZARRAK ONETSIA

2012ko otsailaren 27an egindako bilkuran,
Nafarroako Parlamentuko Eledunen Batzarrak
ondoko adierazpena onetsi zuen:

“Nafarroako Parlamentuak bat egiten du heldu
den otsailaren 29an, asteazkena, ospatuko den
Transplantearen Nazioarteko Egunarekin. 65.000
organo-transplante egiten dira urtero munduan,
eta jotzen da 150.000 eta 200.000 pertsona ingu-
ru daudela gaur egun transplante baten zain.
Medikuntzaren eta farmakologiaren bilakaerari
esker gero eta arrakastatsuagoa da transplantea,
baina organo-urritasuna dela medio itxaronzerren-
da luzeegia da.

Europan 18 organo-emaile dago batez beste
milioi bat biztanleko, eta Espainia da munduan
transplante gehien egiten dituen herrialdea, milioi
bat biztanleko ia 35 organo-emaile baitago batez
beste. 2011n, Espainiak bere errekorra hautsi zuen
transplanteei eta organo-emaileei dagokienez,

inoizko kopururik handienak erdietsi baitziren:
4.212 eta 1.667, hurrenez hurren.

Nafarroan, 2011n zehar 40 giltzurrun-trans-
plante, 24 gibel-transplante eta 5 bihotz-transplan-
te egin ziren guztira. 2012ko urtarrilaren 2an 95
pertsona zeuden transplante bat egiteko itxaron-
zerrendan: 2 bihotz baten zain, 16 gibel baten zain
eta 77 giltzurrun baten zain.

Nafarroako Parlamentuak bat egiten du Trans-
plantearen Nazioarteko Egunarekin, eta dei egiten
dio Nafarroako gizarteari bere eskuzabaltasuna
eta altruismoa erakutsi eta organo-ematearekin
bat egin dezan, itxaronzerrendan dauden pertso-
nek hainbat arinen jaso ahal izan dezaten trans-
plante bat.”

Iruñean, 2012ko otsailaren 27an

Lehendakaria: Alberto Catalán Higueras

F saila:
GALDERAK

Galdera, jakiteko koherentea ote den ikus-entzunezkoen sektoreari bultza-

da emateko beharraz hitz egitea, baldintza kaskarretan lan egitea

eskatzen zaion bitartean.

NEKANE PÉREZ IRAZABAL ANDREAK EGINA

Nafarroako Parlamentuko Mahaiak, 2012ko
otsailaren 27an egindako bilkuran, Eledunen
Batzarrari entzun ondoren, erabaki hau hartu
zuen, besteak beste:

1. Izapidetzeko onartzea Nekane Pérez Iraza-
bal andreak aurkeztutako galdera, jakitekoa kohe-
rentea ote den ikus-entzunezkoen sektoreari bul-
tzada emateko beharraz hitz egitea, baldintza
kaskarretan lan egitea eskatzen zaion bitartean.

2. Nafarroako Parlamentuko Aldizkari Ofizia-
lean argitara dadin agintzea.

3. Osoko Bilkuran izapidetzea.

Iruñean, 2012ko otsailaren 27an

Lehendakaria: Alberto Catalán Higueras

GALDERAREN TESTUA

Nafarroa Bai parlamentu-taldeko foru parla-
mentari Nekane Pérez Irazabal andreak, Legebil-
tzarreko Erregelamenduan ezarritakoaren babese-
an, ondoko galdera egin du, Lehendakaritza,

Administrazio Publiko eta Barneko kontseilariak
Osoko Bilkuran ahoz erantzun dezan:

Lehendakaritzako, Administrazio Publikoetako
eta Barneko Departamentuak deialdi bat atera du,
2012an eginen diren hamabi ekitaldiren streaming
bidezko emanaldia kontrata dezan Gobernu Ireki-
aren eta Teknologia Berrien Zuzendaritza Nagusi-
ak, ikus-entzunezkoen sektorearentzat ageriko
abusuzkotzat eta prekariotzat jo daitezkeen bal-
dintzetan kontratatu ere, nahiz eta askotan aditu
izan dugun sektore hori sustatzearen garrantzia.

Hori dela-eta, parlamentari honek ahozko gal-
dera hau egiten du:

Koherentea al da adieraztea Nafarroan ikus-
entzunezkoen sektorea bultzatu beharra dagoela
eta aldi berean sektore horri eskatzea merkatuare-
nak baino baldintza askoz ere okerragoetan lan
egin dezan?

Iruñean, 2012ko otsailaren 2an

Foru parlamentaria: Nekane Pérez Irazabal

Galdera, Bertizko Natur Parkean arkuz ehizatzeko emandako baimenari

buruzkoa.

PATXI LEUZA GARCÍA JAUNAK EGINA

Nafarroako Parlamentuko Mahaiak, 2012ko
otsailaren 27an egindako bilkuran, Eledunen
Batzarrari entzun ondoren, erabaki hau hartu
zuen, besteak beste:

1. Izapidetzeko onartzea Patxi Leuza García
jaunak aurkeztutako galdera, Bertizko Natur Par-
kean arkuz ehizatzeko emandako baimenari
buruzkoa.

2. Nafarroako Parlamentuko Aldizkari Ofizia-
lean argitara dadin agintzea.

3. Osoko Bilkuran izapidetzea.

Iruñean, 2012ko otsailaren 27an

Lehendakaria: Alberto Catalán Higueras

GALDERAREN TESTUA

Nafarroa Bai parlamentu-taldeko foru parla-
mentari Patxi Leuza García jaunak, Legebiltzarre-
ko Erregelamenduan ezarritakoaren babesean,
ondoko galdera egin du, Landa Garapen, Indus-
tria, Enplegu eta Ingurumeneko kontseilari Lour-

des Goicoechea andeak Osoko Bilkuran ahoz
erantzun dezan:

2010eko maiatzaren 18a eta 2011ko uztailaren
30a bitarte, Nafarroako Gobernuko Ehiza eta
Arrantza Atalak baimena eman zuen Bertizko
Natur Parkean arku-ehizaren bidez 70 animalia
harrapatzeko (30 basurde, 10 orein eta 30 orkatz).
Geroago, 2012ko otsailaren 11n, hedabideen
bidez jakin ahal izan da aipatu baimena eman
zuen ataleko buruetako batek parte hartu zuela
uxaldi hartan.

Hori dela-eta, ondokoa jakin nahi dut:

– Zure departamentuak nola baloratzen du
Ehiza eta Arrantza Zerbitzuak baimen horiek
eman izana?

– Departamentuak ba al du asmorik gisa
horretako baimenik berriz emateko, arku-tiroan jar-
duten direnen gozamenerako?

Iruñean, 2012ko otsailaren 23an

Foru parlamentaria: Patxi Leuza García

Galdera, Banca Cívicaren akzioak saltzeko ahalmena duen Nafarroako

Kutxako organoari buruzkoa.

MANU AYERDI OLAIZOLA JAUNAK EGINA

Nafarroako Parlamentuko Mahaiak, 2012ko
otsailaren 27an egindako bilkuran, Eledunen
Batzarrari entzun ondoren, erabaki hau hartu
zuen, besteak beste:

1. Izapidetzeko onartzea Manu Ayerdi Olaizola
jaunak aurkeztutako galdera, Banca Cívicaren
akzioak saltzeko ahalmena duen Nafarroako
Kutxako organoari buruzkoa.

2. Nafarroako Parlamentuko Aldizkari Ofizia-
lean argitara dadin agintzea.

3. Foru Araubideko Batzordean izapidetzea.

Iruñean, 2012ko otsailaren 27an

Lehendakaria: Alberto Catalán Higueras

GALDERAREN TESTUA

Nafarroa Bai parlamentu-taldeko foru parla-
mentari Manu Ayerdi Olaizola jaunak, Legebiltza-
rreko Erregelamenduan ezarritakoaren babesean,
ondoko galdera egin du, Nafarroako Gobernuko
lehendakari Yolanda Barcina Angulo andreak Foru
Araubideko Batzordean ahoz erantzun dezan:

Jakina da Nafarroako Kutxaren finantza-nego-
zio guztia Banca Cívican sartzeko prozesutik
heldu diren akzio guztiak Nafarroako Kutxarenak
direna, zeinak , hartara, zeharka egiten baitu bere
jarduera. Argi dago orobat Nafarroako Gobernuak
eta Gobernuari Parlamentuan eusten dion gehien-



goak pisu erabakigarria dutela Nafarroako Kutxako
administrazio-organo gorenak hautatzerakoan.

Hori dela-eta, eta egungo egoeraren aurrean,
ondokoa jakin nahi dut:

• Zer organok dauka Banca Cívicaren aipatu
akzioak saltzeko ahalmena?

• Aipatu organoak ba al du mugarik, erabaki
hori hartu ahal izateko epeari, denborari nahiz

beste edozein inguruabarri dagokionez?

• Zer organok erabaki dezake zer egin salmen-
tatik lortutako zenbatekoarekin?

• Erabaki horri buruzko inolako mugarik al
dauka?

Iruñean, 2012ko otsailaren 23an

Foru parlamentaria: Manu Ayerdi Olaizola

Galdera, jakiteko okerrik egin ote zen gainerako euskal kutxekiko fusioa

aztertzeari uko egin zitzaionean.

MAIORGA RAMÍREZ ERRO JAUNAK EGINA

Nafarroako Parlamentuko Mahaiak, 2012ko
otsailaren 27an egindako bilkuran, Eledunen
Batzarrari entzun ondoren, erabaki hau hartu
zuen, besteak beste:

1. Izapidetzeko onartzea Maiorga Ramírez Erro
jaunak aurkeztutako galdera, jakitekoa okerrik
egin ote zen gainerako euskal kutxekiko fusioa
aztertzeari uko egin zitzaionean.

2. Nafarroako Parlamentuko Aldizkari Ofizia-
lean argitara dadin agintzea.

3. Foru Araubideko Batzordean izapidetzea.

Iruñean, 2012ko otsailaren 27an

Lehendakaria: Alberto Catalán Higueras

GALDERAREN TESTUA

Bildu-Nafarroa parlamentu-taldeko foru parla-
mentari Maiorga Ramírez Errok, Legebiltzarreko
Erregelamenduan ezarritakoaren babesean,

ondoko galdera egin du, Nafarroako Gobernuko
lehendakari Yolanda Barcina Angulo andreak Foru
Araubideko Batzordean ahoz erantzun dezan:

Nafarroako Gobernuak, eta bereziki Nafarroa-
ko Gobernuko lehendakari Yolanda Barcina Angu-
lo andreak, behin baino gehiagotan justifikatu du
Nafarroako Kutxak eta gainontzeko euskal kutxek
bat egitea aztertzeari ezetza ematea, bat-egiteak
jarduneko langileen enpleguan izan lezakeen era-
ginarengatik.

Banca Cívica aztertzen ari da 156 bulego ixtea
eta 1.480 langile irtetea edo, aukeran, kontratuak
aldi baterako etetea eta soldatak jaistea. Hortaz,
parlamentari honek ondokoa jakin nahi du:

• Zure ustez, ez al zenuten oker larria egin gai-
nontzeko euskal kutxekiko bat-egitea baloratzeari
ezezkoa ematean?

Iruñean, 2012ko otsailaren 23an

Foru parlamentaria: Maiorga Ramírez Erro

Galdera, arriskuan dagoen flora eta faunaren katalogo berriari buruzkoa.

MARISA DE SIMÓN CABALLERO ANDREAK EGINA

Nafarroako Parlamentuko Mahaiak, 2012ko
otsailaren 27an egindako bilkuran, Eledunen
Batzarrari entzun ondoren, erabaki hau hartu
zuen, besteak beste:

1. Izapidetzeko onartzea Marisa De Simón
Caballero andreak aurkeztutako galdera, arriskuan
dagoen flora eta faunaren katalogo berriari buruz-
koa.

2. Nafarroako Parlamentuko Aldizkari Ofizia-
lean argitara dadin agintzea.

3. Nafarroako Gobernuari igortzea, Legebiltza-
rreko Erregelamenduko 194. artikuluak aginduta-
koari jarraikiz, idatzizko erantzuna bidal dezan.

Iruñean, 2012ko otsailaren 27an

Lehendakaria: Alberto Catalán Higueras

GALDERAREN TESTUA

Izquierda-Ezkerra parlamentu-taldeari atxikita-
ko foru parlamentari Marisa de Simón Caballerok,
Legebiltzarreko Erregelamenduan ezarritakoaren
babesean, ondoko galderak aurkeztu ditu arrisku-
an dagoen flora eta faunaren katalogo berriari eta
habitaten eta espezieen balorazio ekonomiko
berriari buruz, Nafarroako Gobernuak idatziz eran-
tzun ditzan:

Nafarroan, Basa Faunako Espezie Mehatxatu-
en Katalogoa, zeina 1995ekoa baita, Estatuko
4/1989 Legean oinarritzen da, eta indargabetuta
dago .

2007an, Ondare naturalari eta biodibertsitatea-
ri buruzko 42/2007 Legea onetsi zen, eta 2011ko
otsailean, berriz, Babes Bereziko Araubideko
Espezieen Zerrenda eta Espezie Mehatxatuen
Katalogo Nazionala prestatu ziren lege horretan
oinarrituta (katalogoak fauna eta flora jasotzen
ditu).

2000. urtearen hasieran, euroak pezeta ordez-
tu zuen, eta moneta berri horretara egokitu behar

izan genuen guztiok. Halere, Basa Faunako Espe-
zieen Balorazioaren Baremoa, zeina 1993an argi-
taratu baitzen eta espezie bateko kide baten balio-
aren erreferentzia baita, pezetatan dago oraindik
ere.

Gainera, gaur egun beharrezkoa da espezieak
entitate bakar gisa ez hartzea; aitzitik, bizi diren
lekua ere jaso behar da –beren habitata, alegia–,
eta, hortaz, habitat horren balioa ere zehaztu
beharko litzateke.

Hori dela-eta, ondoko galderak aurkezten diz-
kiogu Nafarroako Gobernuari:

Nafarroako Gobernuak zergatik ez du egin
Nafarroako habitaten eta espezieen (flora eta
fauna) katalogo berria 42/2007 Lege berriari jarrai-
kiz? Nafarroako Gobernuak ba al du asmorik kata-
logoa laster egiteko? 

Nafarroako Gobernuak zergatik ez du egokitu
2001etik hona –euroa indarrean sartu zenetik, ale-
gia– faunako espezieen balioa eurotan eta zerga-
tik ez du horren zenbatekoa urteko KPIaren ara-
bera gaurkotu? Nafarroako Gobernuak noiz
eginen du hori, baldin eta egiteko asmorik badu?

Nafarroako Gobernuak Nafarroako natur habi-
taten nahiz floraren eta faunaren balorazio ekono-
mikoaren baremo berria eginen du? Hala baldin
bada, noiz du argitaratzeko asmoa?

Katalogo berriarekin batera taxutu eta aplikatu-
ko al da Nafarroan desagertzeko zorian dauden
espezie ahulenak leheneratzeko planik?

Nafarroako Gobernuak ba al du asmorik Nafa-
rroako espezie exotiko eta inbaditzaileen katalogo
bat egiteko? Aurreikusita al dago espezie horiek
kontrolatzeko inolako planik edo estrategiarik?

Iruñean, 2012ko otsailaren 22an

Foru parlamentaria: Marisa De Simón Caballero

Galdera, Nafarroako Gobernuak zentro teknologikoetan parte hartzeari

buruzkoa.

JOSÉ MIGUEL NUIN MORENO JAUNAK EGINA

Nafarroako Parlamentuko Mahaiak, 2012ko
otsailaren 27an egindako bilkuran, Eledunen
Batzarrari entzun ondoren, erabaki hau hartu
zuen, besteak beste:

1. Izapidetzeko onartzea José Miguel Nuin
Moreno jaunak aurkeztutako galdera, Nafarroako
Gobernuak zentro teknologikoetan parte hartzeari
buruzkoa.

2. Nafarroako Parlamentuko Aldizkari Ofizia-
lean argitara dadin agintzea.

3. Nafarroako Gobernuari igortzea, Legebiltza-
rreko Erregelamenduko 194. artikuluak aginduta-
koari jarraikiz, idatzizko erantzuna bidal dezan.

Iruñean, 2012ko otsailaren 27an

Lehendakaria: Alberto Catalán Higueras

GALDERAREN TESTUA

Izquierda-Ezkerra parlamentu-taldeko parla-
mentari José Miguel Nuin Moreno jaunak, Legebil-
tzarreko Erregelamenduan ezarritakoaren babese-
an, ondoko galdera aurkezten dio Nafarroako
Gobernuari, idatziz erantzun dezan:

– Nafarroako Gobernuak zer zentro teknologi-
kotan parte hartzen du akziodun gisa? Zer partai-
detza dauka parte hartzen duen zentro teknologi-
koetako bakoitzean?

– Zenbat kontseilari ditu Nafarroako Gobernu-
ak parte hartzen duen zentro teknologikoetako
bakoitzean? Zer pertsona daude izendatuta une
honetan Nafarroako Gobernuaren aldetiko kon-
tseilari gisa Nafarroako Gobernuak parte hartzen
duen zentro teknologikoetako bakoitzean?

Iruñean, 2012ko otsailaren 22an

Foru parlamentaria: José Miguel Nuin Moreno

Galdera, Urbasako Jauregian egin beharreko inbertsioen aurreikuspenari

buruzkoa.

PATXI LEUZA GARCÍA JAUNAK EGINA

Nafarroako Parlamentuko Mahaiak, 2012ko
otsailaren 27an egindako bilkuran, Eledunen
Batzarrari entzun ondoren, erabaki hau hartu
zuen, besteak beste:

1. Izapidetzeko onartzea Patxi Leuza García
jaunak aurkeztutako galdera, Urbasako Jauregian
egin beharreko inbertsioen aurreikuspenari buruz-
koa.

2. Nafarroako Parlamentuko Aldizkari Ofizia-
lean argitara dadin agintzea.

3. Nafarroako Gobernuari igortzea, Legebiltza-
rreko Erregelamenduko 194. artikuluak aginduta-
koari jarraikiz, idatzizko erantzuna bidal dezan.

Iruñean, 2012ko otsailaren 27an

Lehendakaria: Alberto Catalán Higueras

GALDERAREN TESTUA

Nafarroa Bai parlamentu-taldeko foru parla-
mentari Patxi Leuza García jaunak, Legebiltzarre-
ko Erregelamenduan ezarritakoaren babesean,
ondoko galdera aurkezten dio Kultura, Turismo eta
Erakunde Harremanetako kontseilariari, idatziz
erantzun dezan:

Urbasako Jauregiak hamabi urte bete ditu Foru
Gobernuaren jabetzapean, eta etorkizun hurbilean
ez da proiekturik ikusten, Urbasako mendiaren ordo-
kiaren erdian dagoen XVII. mendeko eraikin horre-
tan erabilera ezak eta klimak eragiten duten honda-
tze etengabea geldiarazteko balio dezakeenik.

Kultura Departamentuak zer inbertsio-aurrei-
kuspen ditu, bideragarritasun-plana 2006an one-
tsita daukan eraikin horri dagokionez?

Iruñean, 2012ko otsailaren 23an

Foru parlamentaria: Patxi Leuza García

Galdera, Xabierko Frantsisko Jatsukoa auditorioaren programazio- eta

funtzionamendu-aurreikuspenari buruzkoa.

PATXI LEUZA GARCÍA JAUNAK EGINA

Nafarroako Parlamentuko Mahaiak, 2012ko
otsailaren 27an egindako bilkuran, Eledunen
Batzarrari entzun ondoren, erabaki hau hartu
zuen, besteak beste:

1. Izapidetzeko onartzea Patxi Leuza García
jaunak aurkeztutako galdera, Xabierko Frantsisko
Jatsukoa auditorioaren programazio- eta funtzio-
namendu-aurreikuspenari buruzkoa.

2. Nafarroako Parlamentuko Aldizkari Ofizia-
lean argitara dadin agintzea.

3. Nafarroako Gobernuari igortzea, Legebiltza-
rreko Erregelamenduko 194. artikuluak aginduta-
koari jarraikiz, idatzizko erantzuna bidal dezan.

Iruñean, 2012ko otsailaren 27an

Lehendakaria: Alberto Catalán Higueras

GALDERAREN TESTUA

Nafarroa Bai parlamentu-taldeko foru parla-

mentari Patxi Leuza García jaunak, Legebiltzarre-
ko Erregelamenduan ezarritakoaren babesean,
ondoko galdera aurkezten dio Kultura, Turismo eta
Erakunde Harremanetako kontseilariari, idatziz
erantzun dezan:

Xabierko Frantzisko Jatsukoa auditor ioa
2005eko abenduaren 3an inauguratu zen eta alt-
xor publikotik 1,8 milioi euroko diru-laguntza jdau-
ka, baina une honetan ez dauka inolako progra-
maziorik, haren kudeaketa 2006ko azaroan
lehiaketa publiko bidez esleitu bazen ere.

Hori dela-eta, parlamentari honek ondokoa
jakin nahi du:

• Zer aurreikuspen dago nafar guztion diruare-
kin abian jarri zen auditorio horren programazioari
eta funtzionamenduari dagokienez?

Iruñean, 2012ko otsailaren 23an

Foru parlamentaria: Patxi Leuza García

Galdera, 2010eko zerga-bilketaren gaineko informazioari buruzkoa.

MANU AYERDI OLAIZOLA JAUNAK EGINA

Nafarroako Parlamentuko Mahaiak, 2012ko
otsailaren 27an egindako bilkuran, Eledunen
Batzarrari entzun ondoren, erabaki hau hartu
zuen, besteak beste:

1. Izapidetzeko onartzea Manu Ayerdi Olaizola
jaunak aurkeztutako galdera, 2010eko zerga-bilke-
taren gaineko informazioari buruzkoa.

2. Nafarroako Parlamentuko Aldizkari Ofizia-
lean argitara dadin agintzea.

3. Nafarroako Gobernuari igortzea, Legebiltza-
rreko Erregelamenduko 194. artikuluak aginduta-
koari jarraikiz, idatzizko erantzuna bidal dezan.

Iruñean, 2012ko otsailaren 27an

Lehendakaria: Alberto Catalán Higueras

GALDERAREN TESTUA

Nafarroa Bai parlamentu-taldeko foru parla-
mentari Manuel Ayerdi Olaizolak, Legebiltzarreko

Erregelamenduan xedatuaren babesean, honako
galdera hau egin dio Nafarroako Gobernuko Eko-
nomia eta Ogasuneko kontseilari Álvaro Miranda
Simavilla jaunari, idatziz erantzun diezaion.

Parlamentari honek behin eta berriro eskatu du
informazio xehakatua 2009ko eta 2010eko ekitaldi-
etako diru-bilketa fiskalari buruz. 2009ari buruzko
informazioa igorri zaigu, eta 2010ekoari buruz adi-
erazi zaigu oraindik ez dagoela eskuragarri.

Hona galdera:

Nafarroako Gobernuak noizko aurreikusten du
informazio hori eskuragarri egotea? Nafarroako
Gobernuan ba al dago lan-prozedurarik, eskatuta-
ko informazio xehakatuak parlamentarientzat noiz
egon behar duen eskuragarri ezartzen duena?

Iruñean, 2012ko otsailaren 23an

Foru parlamentaria: Manuel Ayerdi Olaizola

Galdera, 2009an, 2010ean eta 2011n izandako etxebizitza-utzarazpenei

buruzkoa.

TXENTXO JIMÉNEZ HERVÁS JAUNAK EGINA

Nafarroako Parlamentuko Mahaiak, 2012ko
otsailaren 27an egindako bilkuran, Eledunen
Batzarrari entzun ondoren, erabaki hau hartu
zuen, besteak beste:

1. Izapidetzeko onartzea Txentxo Jiménez Her-
vás jaunak aurkeztutako galdera, 2009an,
2010ean eta 2011n izandako etxebizitza-utzaraz-
penei buruzkoa.

2. Nafarroako Parlamentuko Aldizkari Ofizia-
lean argitara dadin agintzea.

3. Nafarroako Gobernuari igortzea, Legebiltza-
rreko Erregelamenduko 194. artikuluak aginduta-
koari jarraikiz, idatzizko erantzuna bidal dezan.

Iruñean, 2012ko otsailaren 27an

Lehendakaria: Alberto Catalán Higueras

GALDERAREN TESTUA

Nafarroa Bai parlamentu-taldeko foru parla-
mentari Txentxo Jiménez Hervás jaunak, Legebil-
tzarreko Erregelamenduan ezarritakoaren babese-
an, ondoko galderak aurkezten dizkio Sustapen
eta Etxebizitza Departamentuari, idatziz erantzun
ditzan:

1.- Nafarroan 2009an, 2010ean eta 2011n izan-
dako etxebizitza-utzarazpenetatik, Nafarroako
Gobernuak ba al daki ukitutako etxebizitzetarik
zenbat ziren babes ofizialekoak?

2.- Nafarroako Gobernuak jarduketarik egin al
du, utzarazpenaren aurreko enkanteetan, babes
ofizialeko etxebizitza horiei dagokienez?

Iruñean, 2012ko otsailaren 23an

Foru parlamentaria: Txentxo Jiménez Hervas

Galdera, jakiteko ea hartu-emanik izan ote den Air Nostrum enpresarekin,

Noain-Iruñeko aireportuan ematen dituen zerbitzuei buruz hitz egite-

ko.

GALDERA ERRETIRATZEA

Nafarroako Parlamentuko Mahaiak, 2012ko
otsailaren 27an egindako bilkuran, Eledunen
Batzarrari entzun ondoren, erabaki hau hartu
zuen, besteak beste:

1. Adieraztea jakinaren gainean dagoela Eloy
Villanueva Cruz jaunak aurkezturiko galdera, jaki-
tekoa ea hartu-emanik izan ote den Air Nostrum
enpresarekin, Noain-Iruñeko aireportuan ematen

dituen zerbitzuei buruz hitz egiteko, erretiratu iza-
nari dagokionez. Galdera 2012ko urtarrilaren 27ko
10. Nafarroako Parlamentuko Aldizkari Ofizialean
argitaratu zen.

2. Erabaki hau Nafarroako Parlamentuko Aldiz-
kari Ofizialean argitaratzea.

Iruñean, 2012ko otsailaren 27an

Lehendakaria: Alberto Catalán Higueras

Lege Gordailua: NA    363-1995

G saila:
TXOSTENAK, DEIALDIAK ETA PARLAMENTUKO INFORMAZIOA

Arauak, Nafarroako Foru Eraentza Berrezarri eta Hobetzeari buruzko

testua onetsi zeneko hogeita hamargarren urteurrena ospatzeko Osoko

Bilkura egiteari buruzkoak.

Nafarroako Parlamentuko Mahaiak, 2012ko
otsailaren 27an egindako bilkuran, eta Eledunen
Batzarrak erabakia hartu ondoren, Erregelamendu-
ko 37.1.9 artikuluarekin bat, erabaki hau hartu zuen,
besteak beste:

1. Arauak onestea, Nafarroako Foru Eraentza
Berrezarri eta Hobetzeari buruzko testua onetsi
zeneko hogeita hamargarren urteurrena ospatzeko
Osoko Bilkura egiteari buruzkoak. Horra:

Lehena.- Bilkura Nafarroako Ereserkiarekin hasi-
ko da.

Bigarrena.- Ondoren, gai zerrendako puntu
bakarra irakurri ostean, Lehendakariak hitza ema-
nen die parlamentu-taldeetako eledunei, kide gutxi-
en duen taldetik hasi eta gehien duenarekin buka-
tuz.

Hirugarrena.- Taldeetako ordezkarien mintzaldiak
hamar minutukoak izanen dira. Mintzaldietan, eledu-
nek egoki deritzotena adieraziko dute Nafarroako
Parlamentuak Nafarroako Foru Eraentza Berrezarri
eta Hobetzeari buruzko testua onetsi zueneko
hogeita hamargarren urteurrenari buruz.

Laugarrena.- Ondoren, Gobernuko Lehendakari-
ak esku hartu ahalko du, hamar minutuz.

Bosgarrena.- Azkenik, Parlamentuko Lehenda-
kariak esku hartuko du, eta ondoren ekitaldia buka-
tuko da.

2. Erabaki hau Nafarroako Parlamentuko Aldiz-
kari Ofizialean argitara dadin agintzea.

Iruñean, 2012ko otsailaren 27an

Lehendakaria: Alberto Catalán Higueras


